
Nafarroako Gobernuko Osasuneko kontseilariak hauxe jakinarazten du EH Bildu talde parlamentarioari atxikitako foru-parlamentari Domingo González Martínez jaunak idatziz erantzuteko eginiko galderari loturik, Nafarroako Ospitale Unibertsitarioan sexu- eta lan-jazarpen kasu baten salaketa anonimo baten inguruan (11-26/PES-00001):
1. Ba al dago sexu- eta/edo lan-jazarpeneko kasuetarako jarduera-protokolorik Nafarroako Unibertsitate Ospitalean eta O-NOZeko gainerako ataletan?
Bai. Osasunbideak dokumentu hau du: “8. eranskina, lan-inguruneko gatazkak, jazarpena edo beste barne-indarkeria mota batzuk prebenitzeko, konpontzeko eta horien jarraipena egiteko prozedurari buruzkoa. Sexu jazarpena eta/edo sexuan oinarritutako jazarpena prebenitzeko eta esku hartzeko protokoloa. 14. or., 2. berr. – Berrikuspen-data 2025/04/22”.
2. Protokolorik egonez gero, inolako tresnarik taxutu al da pertsonek sexu- eta/edo lan-jazarpena anonimoki salatu ahal izateko?
Bai, berariaz aurreikusten da, atxikitako dokumentuan ikusten ahal den moduan.
3. Sexu- eta/edo lan-jazarpenaren salaketa anonimoen aurrean jarduteko tresnarik ez badago, zer jarduera-gidari heltzen dio O-NOZek, pertsonak jokabide horietatik babestu eta jokabideok desagerrarazteko?

Bai, badira erreminta horiek. 
4. O-NOZek zer jarduketa egin ditu, sare sozialetan eta komunikabideetan agertutako salaketa dela-eta?
Bazirudien sare sozialetan argitaratutako salaketa bat zetorrela protokoloan aurreikusitako bidetik jasotako mezu anonimo batekin. Erregistratutako salaketa horren harira protokoloa aktibatu zen, eta Ikerketa Batzordea eratu zen, zeinak gaur egun elkarrizketak egiten jarraitzen baitu kalteak izan bide dituzten edo lekukoak izaten ahal diren pertsonekin. Batzordeak azken txostena egin ondotik, neurri iraunkor egokiak hartuko dira. 
5. Portaera horiek jakinaraziak izan aurretik ere haien berri izan bazuen, zer neurri hartu ziren salatutako jokabidea zuzentzeko?
Azaroan salaketa anonimo bat jaso zenean izan zen egoera horren berri, eta Osasunbidea-Nafarroako Osasun Zerbitzuan ezarritako protokoloaren arabera jokatu zen.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatzen duena betez.

